
Shri Devanayaka Suprabhata StotraM

શ્રીદેવનાયકસુપ્રભાતસ્તોત્રમ્

શ્રીઃ ।
શ્રીમતે રામાનુજાય નમઃ ।
શ્રીમદ્ વરવર મુનયે નમઃ ।
શ્રીમદ્ વાનમહાચલ ગુરુભ્યો નમઃ ।
શ્રીવલ્લિમઙ્ગયા  નિત્યં શ્રિયાલિઙ્ગિતવક્ષસઃ  ।
શ્રી દેવનાયકસ્યાઙ્ગ્રી  શિરોભૂષણમસ્તુ મે ॥ ૧॥
શ્રીભટ્ટનાથવાનાદ્રિ રામાનુજમુનેઃ પદૌ ।
શિરસાનમ્ય દેવેશ સુપ્રભાતં વિતન્યતે ॥ ૨॥
શ્રીદેવનાયક વિભો જગદેકનાથ

શ્રીકર્ણયોઃ કુરુ ગિરં તવ કિઙ્કરસ્ય ।
એતા મવદ્યભરિતામપિ મે દયાબ્ધે

માતેવ વત્સલતમા નિજબાલકસ્ય ॥ ૩॥
સન્તઃ શ‍ૃતિપ્રણયિવાગ્વિભવા અપીહ

સઙ્કીર્તને ગુણનિધે સ્તવ સઙ્કુચન્તિ ।
સત્યેવ મીડિતુમના નિરપત્રપસ્ત્વાં

સજજીભવામિ વશગો નનુ ચાપલસ્ય ॥ ૪॥
તત્રાપિ વિશ્વજનનસ્થિતિ સમ્હૃતીનાં

કર્તારમેકમપિ સન્તતજાગરૂકમ્ ।
સઙ્કલ્પયનનુ વિભોધયિતું ભવન્તં

સત્યં પ્રમત્ત ઇવ યત્કિમપીહ કુર્વે ॥ ૫॥
શ્રી ભૂમિપાણિકમલૈઃ પરિમૃષ્ટગાત્ર

શ્રી ગોદયા ધૃપદામ્બુજ શેષતલ્પે ।
દેવ્યાઙ્કચાયિત મુદા વરમઙ્ગયા  શ્રી

દેવેશ જાગૃહિ તવાધ્ય હિ સુપ્રભાતમ્ ॥ ૬॥

લક્ષ્મીમહીદિનનિશાકરદેવકન્યા
યુગ્મૈઃ સમં ભૃગુમૃગણ્ડુતનૂભવાભ્યામ્ ।

વેદાત્મપત્રિપતિના ચ વલાધિપેન
તોદાદ્રિનાથ ભગવમ્સ્તવ સુપ્રભાતમ્ ॥ ૭॥

ભાસ્વાનિદેષ્યતિ સમૃદ્ધકરઃ પુરસ્તાત્
પસ્ચાદ્વિધુર્વિગતભા   વિલયં પ્રયાતિ ।

એવં જગન્નિજકૃતાનુગુણં નિયોક્તુઃ
દેવાધિનાથ તવ સમ્પ્રતિ સુપ્રભાતમ્ ॥ ૮॥

હેયદ્વિષં શુભગુણૈકનિકેતનં ત્વાં
ધ્યેયં દિદૃક્ષવ ઇમે સનકાદિસિદ્ધાઃ ।

સ્વાયમ્ભુવાઃ સુરપતે સ્વયમાગતા સ્તત્
સ્વીયં વિમુઞ્ચ શયનં તવ સુપ્રભાતમ્ ॥ ૯॥

શ્રીવાસ તાવકતપોવનગા મુનીન્દ્રાઃ
સેવારતા ભુજગતલ્પત ઉદ્યતસ્તે ।

શ્રીવાસગેહમુપયાન્તિ હિ સેમશાદ્યાઃ
દેવાદિરાજ તવ સમ્પ્રતિ સુપ્રભાતમ્ ॥ ૧૦॥

રામાનુજો યતિપતિઃ સહ શિષ્યવૃન્દૈઃ
રામાનુજસ્ય તવ દેવ યથા યશોદા ।

પ્રાભોધકીં  સમુગાયતિ સૂક્તિમાલાં
સ્વાપાત્પ્રબુદ્ધય સુરનાયક સુપ્રભાતમ્ ॥ ૧૧॥

વાનાદ્રિલક્ષ્મણમુનિ સ્તવ વલ્લિમઙ્ગા
દાનાત્પ્રહૃષ્ટહૃદયઃ સ્વસુતાં પ્રબુદ્ધામ્ ।

એનાં પિપૃચ્છિષતિ સુસ્વપનં રજન્યાં
માનાથ માનય ગુરું તવ સુપ્રભાતમ્ ॥ ૧૨॥

આમ્નાયશીર્ષયુગપારગતા દ્વિજાસ્ત્વન્
નામ્નાં સહસ્રમનઘં પરિકીર્તયન્તઃ ।

ધામ્નોજ્વલં તવ નિકેતમુપાગતાસ્તાન્
ભૂમ્ના શ્રિયાં ધિનુ સુરાધિપ સુપ્રભાતમ્ ॥ ૧૩॥

દિવ્યાવરોધત ઉપામ્શુ વિનિર્યતસ્તે

સિમ્હક્રમોપમગતે રવલોકનાય ।
શ્રીવૈષ્ણવાઃ સમધિકં સ્પૃહયન્ત્યમીષાં

સેવાં સુરેશ વિસરાદ્ય હિ સુપ્રભાતમ્ ॥ ૧૪॥
નાનાનુભાવ નરદેવગણા શ્ચિરેણ

સેનાધિપાનુમતિલબ્ધસભાપ્રવેશાઃ ।
ધર્માસનં દૃતકરાઃ પરિવૃણવતે

તાન્ શર્માપિતાન્ કુરુ દૃશા તવ સુપ્રભાતમ્ ॥ ૧૫॥
ક્લિષ્ટસ્ય ધૂઃ સુરપતે નનુ બિષ્ટપસ્ય

શિષ્ટેષ્ટસમ્ઘટનદુષ્ટનિબર્હણાખ્યા ।
ત્વયયેવ નાથ વિતતાયતતે યતસ્સ્વાં

શય્યાં જહાહિ ભગવં સ્તવ સુપ્રભાતમ્ ॥ ૧૬॥
પદ્માસખલ્ય ભવતઃ પરિચર્યયાલં

વિસ્માપિતો નિશિ પરાઙ્કુશસૂરિરદ્ય ।
સેવારસં વદિતુમિચ્છતિ નૈજગોષ્ટ્યાં

દેવાસ્ય દેહ્યનુમતિં  તવ સુપ્રભાતમ્ ॥ ૧૭॥
ભાવત્કદિવ્યનગરીવિશિખાસુ વિપ્રાઃ

શ્રાવ્યસ્વનાક્ષરમુખાઃ સ્તુવતે ભવન્તમ્ ।
પ્રત્નૈઃ શુકોક્તિહરિવમ્શ પુરાણરત્નૈઃ

યત્નેન દૈવતપતે તવ સુપ્રભાતમ્ ॥ ૧૮॥
વૈકુણ્ઠનામકવિમાનગજાલરન્ધ્રૈઃ

વૈભાતિકાઃ શયનધામ વિશન્તિ વાતાઃ ।
દેવીસુગન્ધિમુખવાતજિગીષયેવ

દેવાધિનાયક તવાદ્ય હિ સુપ્રભાતમ્ ॥ ૧૯॥
ત્વન્નામકીર્તનવિધૌ મહિષીવિનીતૈઃ

સ્વર્ણાભપઞ્ચરગતૈઃ શુકશારિકાદ્યૈઃ ।
સ્વર્ણાથ તે સમુદિતાન્ ગુણનામવર્ણાન્

કર્ણાગતાન્ કલય સમ્પ્રતિ સુપ્રભાતમ્ ॥ ૨૦॥
શ‍ૃત્વા ત્વદીયસહકારવનોપકણ્ઠે

સોત્કણ્ઠવિસ્તૃતશિખણ્ડકનીલકણ્ઠાઃ ।
નૃત્યન્તિ નીરદરવાં હિ વિભાતભેરીં

નિદ્રાં જહીહિ સુરનાયક સુપ્રભાતમ્ ॥ ૨૧॥
આમ્રદૃમોપવનનીડનિકેતભાજઃ

કમ્રસ્વનાઃ પરભૃતાઃ કલકૂજિનેન  ।
ધિન્વન્તિ નિત્યવિબુધા ઇવ દિવ્યસામ્ના

શ્રીમન્ ભવન્ત મમરાધિપ સુપ્રભાતમ્ ॥ ૨૨॥
શ્રીપઙ્કપઙ્કજસરોવરરાજહમ્સાઃ

દેવીસહસ્રમણિનૂપુરશિઞ્જિતાનિ ।
તલ્બોગ્દગમાવસરજાન્યનુકર્તુકામાઃ

શય્યાં ત્યજન્તિ પરિતસ્તવ સુપ્રભાતમ્ ॥ ૨૩॥
કામાભિધાનસુમનોવનિતાભિરામાઃ

રામા રમેશ સુમનોવરદામહસ્તાઃ ।
ત્વામાદરેણ નચિરેણ બુભૂષિષન્તિ

જામાતરં નિજગુરો સ્તવ સુપ્રભાતમ્ ॥ ૨૪॥
ધાટીષુ તે રથગજાશ્વષદાતિયોધાન્

આટીકયત્યતુલવેત્રલતેઙ્ગિતૈર્યઃ  ।
સેનાપતિર્વિતનુતે   જયઘોષમદ્ય

વાનાદ્રિકન્દરહરે તવ સુપ્રભાતમ્ ॥ ૨૫॥
પ્રાતઃ પરિક્રમકૃતે સુકૃતાં પ્રતોળીં

યાતઃ પરિષ્કૃતગૃહા નગરીપુરન્ધ્ર્યઃ ।
નીરાજનાય ભવતો નિતરાં ત્વરન્તે

સ્વારાધ દેવરમણાદ્ય હિ સુપ્રભાતમ્ ॥ ૨૬॥
શૌર્યપ્રશસ્તિરિહ તે સ્નપનપ્રક્લુપ્તિઃ

તૌર્યત્રિકપ્રસૃતિરત્ર ચ સૌરભેયી ।
શઙ્ખાન્ ધમન્ત ઇહ મઙ્ગલવાદિસઙ્ગઃ 

સર્વં સમર્થય વિભો તવ સુપ્રભાતમ્ ॥ ૨૭॥
વર્ણસ્વરાર્થપદભાવવિશુદ્ધિવર્જં

કર્ણાન્તરઙ્ગકટુકં  કવિતાભિમાનાત્ ।
સઞ્જલ્પિતં ત્રિદશનાથ તવ પ્રસાદાત્

અઞ્જત્વિદં સગુણતા મિતિ સુપ્રભાતમ્ ॥ ૨૮॥

4 sanskritdocuments.org



શ્રીદેવનાયકસુપ્રભાતસ્તોત્રમ્

ગોપાલાર્યકવિપ્રોક્તં દેવાધિપવિબોધનમ્ ।
સુપ્રભાતમધીયાનઃ ક્ષિપ્રમિષ્ટમવાપ્નુયાત્ ॥
શ્રીદેવનાયકસુપ્રભાતસ્તોત્રં સમાપ્તમ્ ॥

Shri Devanayaka Suprabhata StotraM

